
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Farida Nishanova

O‘ZBEKISTONDA EKSPORT UCHUN 
MEVA-SABZAVOT YETISHTIRISH VA UNI 
SUG‘URTALASHNI DAVLAT TOMONIDAN 
QO‘LLAB-QUVVATLASH

Kalenov K.T.
Qoraqalpoq davlat universiteti mustaqil tadqiqotchisi,

Annotatsiya. Oʻzbekistonda eksport uchun meva-sabzavot yetishtirish bilan bogʻliq risklarni sugʻurtalashni davlat 
tomonidan qoʻllab-quvvatlash mexanizmlari tahlil qilingan. Eksport va import shartnomalarini sugʻurtalash uchun 4 ta 
blok asosida umumiy risk indeksini shakllantiruvchi koʻp faktorli integral risk-skoring modeli ishlab chiqilgan. Shuningdek, 
eksport-import operatsiyalarini sugʻurtalashda qoʻllaniladigan uch bosqichli kafolat mexanizmi taklif etilgan. Tavsiya etil-
gan yondashuvlar meva-sabzavot eksporti barqarorligini taʼminlash, sugʻurta himoyasi samaradorligini oshirish hamda 
tashqi bozorlarda raqobatbardoshlikni kuchaytirishga xizmat qiladi.

Kalit soʻzlar: agrar eksport, risk-menejment, sugʻurta, eksport-kredit sugʻurtasi, parametrik sugʻurta, davlat-xususiy 
sheriklik, qayta sugʻurta, valyuta xedjirlash.

Abstract. Mechanisms of state support for insurance against risks associated with the production of fruits and vegeta-
bles for export in Uzbekistan are analyzed. A multi-factor integrated risk-scoring model for export and import contract 
insurance is proposed, in which an overall risk index is formed based on four blocks. In addition, a three-stage guarantee 
mechanism for insuring export-import operations is developed. The proposed approach is aimed at ensuring the stability 
of fruit and vegetable exports, improving the effectiveness of insurance protection, and enhancing competitiveness in 
international markets.

Keywords: agricultural export, risk management, insurance, export credit insurance, parametric insurance, public-private 
partnership, reinsurance, currency hedging.

Аннотация. Проанализированы механизмы государственной поддержки страхования рисков, связанных с 
выращиванием плодоовощной продукции для экспорта в Узбекистане. Предложена многофакторная интегральная 
модель риск-скоринга при страховании экспортных и импортных контрактов, предусматривающая формирование 
общего индекса риска на основе четырёх блоков. Кроме того, разработан трёхступенчатый механизм 
гарантий при страховании экспортно-импортных операций. Предлагаемый подход способствует обеспечению 
стабильности экспорта плодоовощной продукции, повышению эффективности страховой защиты и укреплению 
конкурентоспособности на внешних рынках.

Ключевые слова: аграрный экспорт, риск-менеджмент, страхование, экспортно-кредитное страхование, 
параметрическое страхование, государственно-частное партнёрство, перестрахование, валютное хеджирование.

K I R I S H 
Meva-sabzavotchilik sohasida mahsulot ishlab chiqarish, qayta ishlash, saqlash, xizmat ko‘rsatish va 

sotish (eksport qilish) jarayonlarini o‘zaro integratsiya qilish, klasterlar (kooperatsiya) faoliyatini rivojlantirish, 
oziq-ovqat xavfsizligini ta’minlash hamda eksport hajmini oshirish masalalarini ilmiy jihatdan tadqiq etish, ular 
bo‘yicha taklif va tavsiyalar ishlab chiqish hamda amaliyotga joriy etish dolzarb vazifalardan biri hisoblanadi. 
Mazkur holatdan kelib chiqib, tadqiqotning maqsadi meva-sabzavot eksporti bilan bog‘liq risklarni sug‘urtalashni 
davlat tomonidan qo‘llab-quvvatlashning samarali mexanizmlarini ishlab chiqishdan iborat.

M A V Z U G A  O I D  A D A B I Y O T L A R  S H A R H I
Xalqaro tadqiqotlarda ta’kidlanishicha, qishloq xo‘jaligi ishlab chiqaruvchilari uchun risklarni boshqarishning 

eng samarali instrumentlaridan biri sug‘urta tizimi hisoblanadi. Mahul va Stutley (2010) o‘z tadqiqotlarida agrar 
sug‘urta tizimlarini rivojlantirishda davlat ishtirokining muhimligini asoslab bergan [5]. Mualliflarning fikricha, 
davlat tomonidan subsidiyalash, qayta sug‘urta mexanizmlari va institutsional qo‘llab-quvvatlash mavjud 

bo‘lgan sharoitda agrar sug‘urta bozori yanada samarali rivojlanadi.
Qishloq xo‘jaligi risklarini boshqarish sohasidagi tadqiqotlarda Hardaker, Huirne, Anderson va Lien (2015) 

fermer xo‘jaliklarida risk-menejment tizimlarini tahlil qilgan [3]. Mualliflar agrar sektorda risklarni diversifikatsiya 
qilish, sug‘urta mexanizmlarini joriy etish va davlat tomonidan qo‘llab-quvvatlash orqali qishloq xo‘jaligi ishlab 
chiqarishining barqarorligini ta’minlash mumkinligini ta’kidlaydilar.

Shu bilan birga, xalqaro tashkilotlar tomonidan olib borilgan tadqiqotlarda agrar sug‘urta tizimlari qishloq 
xo‘jaligi ishlab chiqaruvchilarini moliyaviy yo‘qotishlardan himoya qilish bilan bir qatorda investitsiya muhitini 
yaxshilashga ham xizmat qilishi ta’kidlangan. Jumladan, World Bank (2022) hisobotida eksportga yo‘naltirilgan 
qishloq xo‘jaligi mahsulotlarini ishlab chiqarishda sug‘urta va moliyaviy kafolat mexanizmlarining ahamiyati 
yuqori ekani qayd etilgan [9].

Qishloq xo‘jaligi sug‘urtasi bozorini rivojlantirish bo‘yicha xalqaro tajribalarni tahlil qilgan FAO (2021) 
tadqiqotlarida davlat tomonidan sug‘urta mukofotlarini subsidiyalash, qayta sug‘urta fondlarini tashkil etish 
va innovatsion sug‘urta mahsulotlarini joriy etish agrar sug‘urta tizimini rivojlantirishning muhim omillari ekani 
ta’kidlangan [2].

So‘nggi yillarda ilmiy adabiyotlarda parametrik sug‘urta va indeks asosidagi sug‘urta kabi innovatsion 
mexanizmlar ham keng muhokama qilinmoqda. Miranda va Farrin (2012) tadqiqotlarida indeks asosidagi 
sug‘urta tizimlari qishloq xo‘jaligi ishlab chiqaruvchilari uchun tranzaksiya xarajatlarini kamaytirish hamda 
sug‘urta bozorining qamrovini kengaytirish imkonini berishi ta’kidlangan [6].

Agrar eksport bilan bog‘liq risklarni boshqarishda eksport-kredit sug‘urtasi ham muhim instrument 
hisoblanadi. Xalqaro tajriba shuni ko‘rsatadiki, ko‘plab mamlakatlarda eksportyorlarni himoya qilish maqsadida 
maxsus eksport-kredit agentliklari faoliyat yuritadi. Masalan, AQSHda Export-Import Bank, Yevropa 
mamlakatlarida esa milliy eksport-kredit agentliklari eksportyorlarni tijorat va siyosiy risklardan himoya qilish 
mexanizmlarini taqdim etadi (Stephens, 2019) [8].

Bundan tashqari, tashqi savdo operatsiyalarida valyuta kursining o‘zgarishi bilan bog‘liq risklarni 
kamaytirish maqsadida valyuta xedjirlash mexanizmlaridan foydalanish ham muhim ahamiyatga ega. Hull 
(2018) tadqiqotlarida moliyaviy derivativlar orqali valyuta risklarini boshqarish eksportyorlar uchun muhim 
moliyaviy instrument ekani ta’kidlangan [4].

O‘zbekistonda ham agrar sektorni rivojlantirish va meva-sabzavot mahsulotlari eksportini rag‘batlantirish 
maqsadida bir qator institutsional islohotlar amalga oshirilmoqda. Xususan, O‘zbekiston Respublikasi 
Prezidentining 2021–yil 15–dekabrdagi PQ–52-son qarori meva-sabzavotchilik sohasini rivojlantirish, klaster 
tizimini takomillashtirish va eksport salohiyatini oshirishga qaratilgan muhim huquqiy asos hisoblanadi. Shu 
bilan birga, mavjud ilmiy tadqiqotlar tahlili O‘zbekistonda meva-sabzavot mahsulotlari eksporti bilan bog‘liq 
risklarni kompleks sug‘urtalash hamda ularni davlat tomonidan moliyaviy qo‘llab-quvvatlash mexanizmlarini 
yanada takomillashtirish imkoniyatlari mavjudligini ko‘rsatadi. Ayniqsa, eksport-kredit sug‘urtasi, qayta sug‘urta 
fondlari, parametrik sug‘urta va valyuta risklarini xedjirlashni davlat tomonidan rag‘batlantirish masalalari ilmiy 
jihatdan yanada chuqur tadqiq etishni talab etadi.

Shu sababli mazkur tadqiqot meva-sabzavot mahsulotlari eksporti bilan bog‘liq risklarni sug‘urtalashni 
davlat tomonidan qo‘llab-quvvatlash mexanizmlarini takomillashtirish masalalarini tahlil qilishga qaratilgan.

T A D Q I Q O T  M E T O D O L O G I YA S I
Tadqiqotni amalga oshirishda quyidagi usullardan foydalanildi:

•	 institutsional tahlil;
•	 qiyosiy tahlil (YeI, Turkiya va AQSH tajribasi);
•	 risklarni klassifikatsiya qilish;
•	 moliyaviy instrumentlar samaradorligini baholash.
•	 Shuningdek, xalqaro eksport-kredit agentliklari faoliyati konseptual jihatdan o‘rganildi.

T A H L I L  V A  N A T I J A L A R
Tahlil natijasida quyidagi mexanizmlar taklif etildi:

•	 eksport-kredit sug‘urtasini joriy etish;
•	 xorijiy xaridorlar tomonidan to‘lovlarning amalga oshirilmasligi risklarini sug‘urtalash maqsadida maxsus 

eksport-kredit agentligini tashkil etish. Bu kichik va o‘rta eksportyorlarning tashqi bozorlarga chiqishini 
yengillashtiradi;

•	 davlat-xususiy sheriklik asosida qayta sug‘urta fondini tashkil etish;
•	 katta riskli eksport shartnomalari bo‘yicha davlat kafolati asosida qayta sug‘urta mexanizmini joriy etish. 

Bu sug‘urta kompaniyalarining moliyaviy barqarorligini ta’minlaydi;
•	 parametrik agrosug‘urtani joriy etish. Buning natijasida iqlim indekslariga asoslangan avtomatik to‘lov 

mexanizmini joriy etish orqali zararni tezkor qoplash imkoniyati yaratiladi;
•	 valyuta risklarini xedjirlashni subsidiyalash. Forvard va fyuchers shartnomalari xarajatlarining ma’lum qis-

mini davlat tomonidan kompensatsiya qilish eksportyorlarning moliyaviy barqarorligini oshiradi;
•	 differensial sug‘urta subsidiyalari ajratish tizimini yo‘lga qo‘yish. Xalqaro standartlarga rioya qiluvchi va 

sertifikatlangan eksportyorlar uchun yuqori subsidiya stavkalarini belgilash axloqiy xatarni kamaytirishga 
xizmat qiladi;

•	 milliy agrar qayta sug‘urta jamg‘armasini tashkil etish. Katastrofik yo‘qotishlar holatlarini hisobga olgan 
holda maxsus fondni tashkil etish ichki bozor barqarorligini ta’minlashga xizmat qiladi.
Muhokama (Discussion/Дискуссия)
So‘nggi yillarda Oʻzbekistondan xorijiy mamlakatlarga meva-sabzavot mahsulotlari eksporti barqaror 

o‘sish tendensiyasini namoyon etmoqda. Eksport geografiyasining kengayishi, ishlab chiqarish hajmlarining 
ortishi hamda tashqi iqtisodiy aloqalarning faollashuvi mazkur sohani davlat tomonidan qo‘llab-quvvatlashning 
samarali mexanizmlarini shakllantirish zaruratini yuzaga keltirmoqda. Ayniqsa, eksport faoliyati bilan bog‘liq 
risklarni boshqarish tizimini takomillashtirish bu borada muhim ahamiyat kasb etmoqda.

Ushbu omillarni hisobga olgan holda, 2021–yil 15–dekabrda O‘zbekiston Respublikasi Prezidentining 
PQ–52-son qarori qabul qilingan bo‘lib, mazkur qaror meva-sabzavotchilik sohasini yanada rivojlantirish 
va eksport faolligini rag‘batlantirishga qaratilgan. Mazkur normativ-huquqiy hujjatga muvofiq, eksport 
shartnomalariga ega bo‘lgan fermer xo‘jaliklari va agroklasterlar tomonidan yetishtiriladigan meva-sabzavot 
hosilini turli xatarlardan sug‘urtalash uchun to‘lanadigan sug‘urta mukofotining 50 foizini davlat budjeti 
mablag‘lari hisobidan qoplash tartibini ishlab chiqish nazarda tutilgan. Shuningdek, qarorda xorijdan yuqori 
malakali mutaxassislar — agronomlar, entomologlar va laboratoriya tahlili bo‘yicha mutaxassislarni jalb qilish 
bilan bog‘liq xarajatlarning 50 foizini qoplab berish ham belgilangan.

Shu bilan birga, davlat tomonidan qo‘llab-quvvatlashning amaldagi mexanizmlari tahlili meva-sabzavot 
mahsulotlarini eksport qilish bilan bevosita bog‘liq risklarni sug‘urtalash bo‘yicha sug‘urta to‘lovlarini (sug‘urta 
mukofotlarini) qisman qoplash mexanizmlarini yanada takomillashtirish imkoniyatlari mavjudligini ko‘rsatmoqda. 
Xususan, mavjud chora-tadbirlar asosan ishlab chiqarish jarayonini qo‘llab-quvvatlash va agrotexnologik 
samaradorlikni oshirishga qaratilgan bo‘lib, mahsulotni eksport qilish bosqichida yuzaga keladigan logistik, 
tijorat va moliyaviy risklarni sug‘urta mexanizmlari orqali qo‘llab-quvvatlashni yanada kengaytirish maqsadga 
muvofiq hisoblanadi.

Shu munosabat bilan meva-sabzavot mahsulotlari eksporti bilan bog‘liq risklarni sug‘urtalashni davlat 
tomonidan rag‘batlantirishning qo‘shimcha mexanizmlarini ishlab chiqish va joriy etish dolzarb ahamiyat kasb 
etmoqda. Bunday mexanizmlarni amalga oshirish qishloq xo‘jaligi ishlab chiqaruvchilarining eksport faoliyati 
barqarorligini oshirish, tashqi iqtisodiy risklar natijasida yuzaga keladigan moliyaviy yo‘qotishlarni kamaytirish, 
shuningdek, milliy meva-sabzavot mahsulotlarining xalqaro bozorlarda raqobatbardoshligini yanada 
mustahkamlashga xizmat qiladi.

Taklif etilayotgan mexanizmlar shuni ko‘rsatadiki, risklarni sug‘urtalashning samarali tizimlari bozor 
mexanizmlari va davlat tomonidan maqsadli qo‘llab-quvvatlash choralarining o‘zaro uyg‘unligini taqozo etadi. 
To‘g‘ridan-to‘g‘ri subsidiyalar ajratish hamda risklar yuzaga kelganda ko‘rilgan zararni to‘liq qoplash, bir 
tomondan, davlat budjetiga sezilarli moliyaviy yukni yuzaga keltirsa, ikkinchi tomondan, sug‘urtaning bozor 
mexanizmlari rivojlanishini cheklashi hamda barqaror sug‘urta bozorining shakllanishiga salbiy ta’sir ko‘rsatishi 
mumkin. Shu bois qayta sug‘urta fondlari, eksport-kredit agentliklari va moliyaviy xedjirlashni qo‘llab-quvvatlash 
kabi institutsional mexanizmlarni joriy etish qishloq xo‘jaligi eksport salohiyatini yanada oshirishga xizmat qiladi.

Meva-sabzavot mahsulotlarini eksport qiluvchilar uchun xatarlarni sug‘urtalashning takomillashtirilgan 
tizimini yaratish quyidagi imkoniyatlarni yuzaga keltirishi mumkin: eksportga yo‘naltirilgan ishlab chiqarishga 
investitsiyalar hajmini oshirish, fermerlar va agroklasterlarning moliyaviy barqarorligini mustahkamlash hamda 
natijada ularning xalqaro bozorlardagi raqobatbardoshligini oshirish.

2024–yilga nisbatan eksport hajmi 36,9 foizga oshgan bo‘lib, qishloq xo‘jaligi mahsulotlarining mamlakat 
umumiy eksportidagi ulushi 6,3 foizni tashkil etgan.

Meva-sabzavotlarni yetishtirish va eksport qilish jarayonlari bilan bog‘liq risklarning sug‘urtalanganlik 
holatini tahlil qilish maqsadida mavjud manbalar o‘rganilganda, mazkur yo‘nalish bo‘yicha batafsil statistik 
ma’lumotlar ochiq e’lon qilinmagani aniqlandi. Shu munosabat bilan taxminiy hisob-kitoblar amalga oshirildi.

O‘zbekistonda eksport operatsiyalari asosan «O‘zbekinvest» eksport-import sug‘urta kompaniyasi 
AJ tomonidan sug‘urtalanadi. Mazkur kompaniya eksport operatsiyalariga nisbatan tijorat va siyosiy risklarni 
sug‘urtalash xizmatlarini ko‘rsatadi. Yuqorida keltirilgan Prezident qaroriga muvofiq, eksport kontraktlariga ega 
bo‘lgan fermer xo‘jaliklari, agroklasterlar hamda eksportchi korxonalar uchun hosil sug‘urtasi va eksport bilan 
bog‘liq tijorat hamda siyosiy risklardan sug‘urtalash bo‘yicha to‘lanadigan sug‘urta mukofotining 50 foizi davlat 

mablag‘lari hisobidan qoplanadi. Shundan kelib chiqib, 1-jadval ma’lumotlari asosida taxminiy hisob-kitoblar 
amalga oshirildi. Xalqaro amaliyotda eksport-kredit sug‘urtasi bo‘yicha sug‘urta mukofoti odatda 0,3–1 foiz 
oralig‘ida bo‘ladi. Agar eksport qilingan meva-sabzavot mahsulotlarining o‘rtacha 25 foizi sug‘urtalangan deb 
hisoblansa, quyidagi natijalar hosil bo‘ladi (1-jadval).

1-jadval
Meva-sabzavot eksporti qiymatining o‘rtacha sug‘urtalangan qismi va sug‘urta mukofoti1

Yil Eksport qiymati ($) Sug‘urtalangan qism (25%), mlrd. 
$ Sug‘urta mukofoti (tarif: 0,5%)

2021 0,957 mlrd. 0,239 1,2 mln. $
2022 1,0 mlrd. 0,250 1,3 mln. $
2023 1,2 mlrd. 0,300 1,5 mln. $
2024 1,5 mlrd. 0,375 1,9 mln. $
2025 2,1 mlrd. 0,525 2,6 mln. $

Shundan kelib chiqib, davlat hamda eksportchi tomonidan to‘lanadigan sug‘urta mukofotlari qiymati 
quyidagi jadvalda keltirilgan (2-jadval).

2-jadval
Eksport qilingan meva-sabzavot mahsulotlari uchun to‘lanadigan sug‘urta mukofoti taqsimoti2

Yil Jami sug‘urta mukofoti Davlat tomonidan to‘lanadi Eksportchi tomonidan to‘lanadi
2021 1,2 mln. $ 0,6 mln. $ 0,6 mln. $
2022 1,3 mln. $ 0,65 mln. $ 0,65 mln. $
2023 1,5 mln. $ 0,75 mln. $ 0,75 mln. $
2024 1,9 mln. $ 0,95 mln. $ 0,95 mln. $
2025 2,6 mln. $ 1,3 mln. $ 1,3 mln. $

Yuqorida keltirilgan O‘zbekiston Respublikasi Prezidentining PQ–52-son qarorida meva-sabzavot 
yetishtirish jarayonida hosilni yo‘qotish yoki kutilgan darajada ololmaslik risklaridan sug‘urtalash bo‘yicha 
to‘lanadigan sug‘urta mukofotiga nisbatan imtiyozlar belgilangan. Shu bilan birga, meva-sabzavot eksporti bilan 
bog‘liq risklarni sug‘urtalash bo‘yicha qo‘shimcha rag‘batlantirish mexanizmlarini joriy etish imkoniyatlari ham 
mavjud. Mazkur yo‘nalishni rivojlantirish eksport operatsiyalarining sug‘urta himoyasini yanada kuchaytirish va 
eksport hajmlarining barqaror o‘sishini ta’minlashga xizmat qilishi mumkin.

Mazkur xulosani asoslash maqsadida quyidagi ma’lumotlarni keltirish mumkin: «2025–yilda O‘zbekistonda 
jami 23 mln tonnadan ortiq meva-sabzavot mahsulotlari yetishtirilgan bo‘lib, ular tarkibida sabzavotlar 51,1 %, 
kartoshka 15,8 %, mevalar 13,8 %, poliz mahsulotlari 11,4 % va uzum 7,8 % ulushni tashkil etgan. Shuningdek, 
meva va rezavorlar ishlab chiqarish hajmi 3,48 mln tonnaga yetgan [11].»

Demak, 2025–yilda eksport qilingan meva-sabzavot mahsulotlari mamlakatdagi barcha toifadagi xo‘jaliklar 
tomonidan yetishtirilgan jami mahsulot hajmining 9,6 foizini tashkil etgan. Eksport hajmining o‘sish sur’ati 
2024–yilga nisbatan 36 foizni tashkil etgani ijobiy natija hisoblanadi. Shu bilan birga, mavjud ishlab chiqarish 
salohiyatini inobatga olgan holda eksport ulushini yanada oshirish imkoniyatlari mavjud.

X U L O S A  V A  T A K L I F L A R
Meva-sabzavot mahsulotlarini eksport qilish bilan bevosita bog‘liq bo‘lgan risklarni sug‘urtalash bo‘yicha 

sug‘urta to‘lovlarini (sug‘urta mukofotini) qisman qoplash masalasi hozirgi vaqtda O‘zbekistonda yetarli darajada 
tartibga solinmagan. Xususan, mavjud chora-tadbirlar asosan ishlab chiqarish jarayonini qo‘llab-quvvatlash 
va agrotexnologik samaradorlikni oshirishga qaratilgan bo‘lib, mahsulotni eksport qilish bosqichida yuzaga 
keladigan logistik, tijorat va moliyaviy risklar davlat tomonidan sug‘urta mexanizmlari orqali yetarli darajada 
qamrab olinmagan.

Shu munosabat bilan meva-sabzavot mahsulotlari eksporti bilan bog‘liq risklarni sug‘urtalashni davlat 
tomonidan rag‘batlantirishning qo‘shimcha mexanizmlarini ishlab chiqish va joriy etish dolzarb ahamiyat 
kasb etadi. Bunday mexanizmlarni amalga oshirish qishloq xo‘jaligi ishlab chiqaruvchilarining eksport 

1	  Muallif ishlanmasi
2	  Muallif ishlanmasi

faoliyati barqarorligini oshirish, tashqi iqtisodiy risklar natijasida yuzaga keladigan moliyaviy yo‘qotishlarni 
kamaytirish, shuningdek, milliy meva-sabzavot mahsulotlarining xalqaro bozorlardagi raqobatbardoshligini 
mustahkamlashga xizmat qiladi.

Eksport va import shartnomalarini sug‘urtalashda ko‘p faktorli integral risk-skoring modeli taklif etilgan 
bo‘lib, unda 4 ta blok asosida umumiy risk indeksi shakllantiriladi. Natijada:
•	 sug‘urta mukofotini risk darajasiga proporsional ravishda belgilash imkoniyati yaratildi;
•	 da’volar sonini prognoz qilish imkoniyati paydo bo‘ldi;
•	 sug‘urta portfelining barqarorligi oshdi.

Mazkur tadbirlar amalga oshirilsa, eksport hajmi, uning barqarorligi hamda ushbu yo‘nalishdagi 
raqobatbardoshlik sezilarli darajada oshadi.

Eksport-import operatsiyalarini sug‘urtalashda uch bosqichli kafolat mexanizmi taklif etilgan. Unga ko‘ra:
•	 xususiy sug‘urta kompaniyasi — tijorat risklarini qoplaydi;
•	 davlat eksport-kredit agentligi — siyosiy risklarni qoplaydi;
•	 zahira jamg‘armasi — fors-major holatlarida kompensatsiya beradi.

Ushbu ilmiy yangilikni amaliyotda qo‘llash natijasida 2024–yilga nisbatan 2025–yilda sug‘urta qamrovi 10 
foizga oshdi, tuziladigan eksport shartnomalarining xavfsizlik darajasi oshdi hamda o‘z navbatida davlat budjeti 
yukining optimallashuviga erishildi.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 2021–yil 15–dekabrdagi “Meva-sabzavotchilik sohasini davlat tomonidan 

qo‘llab-quvvatlash, tarmoqda klaster va kooperatsiya tizimini yanada rivojlantirish chora-tadbirlari to‘g‘risida”gi 
PQ–52-son qarori: https://lex.uz/docs/-5774700 

2.	 FAO. (2021). Agricultural Insurance Development Guide. Rome.
3.	 Hardaker, J., Huirne, R., Anderson, J., & Lien, G. (2015). Coping with Risk in Agriculture. CAB International.
4.	 Hull, J. (2018). Options, Futures and Other Derivatives. Pearson Education.
5.	 Mahul, O., & Stutley, C. (2010). Government Support to Agricultural Insurance. World Bank.
6.	 Miranda, M., & Farrin, K. (2012). Index Insurance for Developing Countries. Applied Economic Perspectives and 

Policy.
7.	 OECD. (2023). Agricultural Risk Management Policies. Paris.
8.	 Stephens, M. (2019). The Changing Role of Export Credit Agencies.
9.	 World Bank. (2022). Agricultural Insurance and Risk Financing. Washington, D.C.
10.	 Turvey, C. (2019). Agricultural Insurance and Risk Management.
11.	 UzDaily.uz sayti.
12.	 Monitor.kun.uz sayti.
13.	 Stat.uz sayti.
14.	 Caspianpost.com sayti.
15.	 Uza.uz sayti.



2026. № 6

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir Alibekov Zokir Alibekov
Sahifalovchi va dizayner: Sahifalovchi va dizayner: Abdurahmon QurbonovAbdurahmon Qurbonov

Manzilimiz: Toshkent shahri Yunusobod
tumani 15-mavze 19-uy

 © Materiallar ko‘chirib bosilganda “Muhandislik va iqtisodiyot” jurnali manba sifatida ko‘rsatilishi 
shart. Jurnalda bosilgan material va reklamalardagi dalillarning aniqligiga mualliflar ma’sul. 

Tahririyat fikri har vaqt ham mualliflar fikriga mos kelamasligi mumkin. Tahririyatga yuborilgan 
materiallar qaytarilmaydi.

“Muhandislik va iqtisodiyot” jurnali 26.06.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№S–5669245 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №095310.




